
Data: 12.5.2023 Nr: 503 

Ora: 14:00 

 

 

 

VENDIM 

PËR  

DHËNIE AUTORIZIMI PËR NDRYSHIMIN E VENDNDODHJES SË QV NR. 11573/00, QV 

NR.1573/01, QV NR.1573/02, QV NR.1573/03 DHE QV NR.1573/04, BASHKIA KAMËZ, PËR 

ZGJEDHJET PËR ORGANET E QEVERISJES VENDORE TË DATËS 14 MAJ 2023 

Në mbështetje të nenit 19, pikat 1, shkronja “n”, e 2, nenit 62, pika 4, nenit 93, të ligjit nr.10019, 

datë 29.12.2008 “Kodi Zgjedhor i Republikës së Shqipërisë”, të ndryshuar, Komisioneri 

Shtetëror i Zgjedhjeve 

V Ë R E N: 

 

Vendndodhja e qendrës së votimit nuk mund të ndryshojë në 40 ditët e fundit para datës së 

zgjedhjeve, përveç rasteve kur, për shkak të forcave madhore, ndryshimi autorizohet nga KQZ-

ja, sipas përcaktimit të nenit 62, pika 4, të Kodit Zgjedhor. 

Në KQZ është administruar shkresa me nr. 4970 Prot., datë 11.5.2023, nëpërmjet së cilës 

Kryetari i Bashkisë Kamëz propozon ndryshimin e vendndodhjeve të 5 qendrave të votimit, 

konkretisht të QV nr. 1573/00, QV nr.1573/01, QV nr.1573/02, QV nr.1573/03 dhe QV 

nr.1573/04, nga ambientet e Pallatit të Kulturës “Artan Cuku”, në ambientet e Shkollës jo 

Publike “Elina’’, me arsyetimin se keto  ambiente i plotësojnë kushtet për të shërbyer si qendra 

votimi dhe kanë shërbyer dhe në zgjedhjet e shkuara. 

Nga verifikimi i kryer në terren nga administrata e KQZ, rezulton e njëjta situatë sikundër 

referohet nga Kryetari i Bashkisë Kamëz.  

PËR KËTO ARSYE 

 
 

Bazuar në nenin 19, pikat 1, shkronja “n”, dhe 2, nenin 62, pika 4, nenin 93, të ligjit nr.10019, 

datë 29.12.2008 “Kodi Zgjedhor i Republikës së Shqipërisë”, të ndryshuar, Komisioneri 

Shtetëror i Zgjedhjeve 
 

 

 

V E N D O S:  

 
 

 

1. Dhënien e autorizimit për ndryshimin e vendndodhjes së QV nr.1573/00, QV nr.1573/01, 

QV nr.1573/02, QV nr. 1573/03 dhe QV nr.1573/04, duke i caktuar në shkollën jo publike 

“Elina”. 

2. Administratori i Njësisë Administrative të afishojë menjëherë listat e zgjedhësve në 

vendndodhjet e qendrave të votimit, të caktuara me këtë vendim. 

3. Administratori i Njësisë Administrative të rinjoftojë menjëherë zgjedhësit për adresën e 

re të qendrave të votimit. 

4. Ky vendim hyn në fuqi menjëherë dhe publikohet në faqen elektronike zyrtare të 

Komisionit Qendror të Zgjedhjeve. 

5. Kundër këtij vendimi mund të bëhet ankim në Komisionin e Ankimimeve dhe Sanksioneve 

brenda 3 (tre) ditëve nga shpallja e tij. 

 

   Komisioneri Shtetëror i Zgjedhjeve 

                                                                                                   Ilirjan CELIBASHI  

 


